He rauemi aromatawai ā-roto Hauora 2.2A v1 mō te Paerewa Paetae 91791
TĀ TE ĀKONGA WHĀRANGI

Hei mahi whakamahere anake
Paerewa Paetae Hauora 91791: Te whakaatu māramatanga ki ngā kai taketake me te pānga ki te oranga tangata

Te Kaupapa Ako: Hauora 2.2A v1
Te Ingoa o te Rauemi: He Hikinga Wairua
Whiwhinga: 4
Tohutohu mā te Ākonga
Te Horopaki

Ko te kiko o tēnei aromatawai ko ngā kai taketake me tōna pānga ki te taha wairua. Ko te hiki i te wairua o te tangata mā te takitaki karakia hei whakapai i te kai kia pakari te oranga o te tangata ki waenganui i te hapori. Ko te whakapakari anō hoki i ngā taura here tāngata ki waenganui i te whānau me te ahikā o te whaitua. 
Ko tāu mahi he tito, he taki, he whakamārama hoki i tāu ake karakia hei whakapai i te kai.

Ka aromatawaitia koe i runga anō i tō āhei ki te āta whakamārama i ngā tūāhuatanga o te karakia hei whakapai i te kai me te pānga ki te oranga o te tangata.

Hei Mahi

1 Kimihia kia rua ngā karakia Māori tawhito e whai pānga ana ki te kai.
2 Āta tātarihia te reo kei roto i ngā karakia e rua.
3 Anei ētahi pātai hei ārahi i tō tātaritanga:
· He aha ngā ōritenga me ngā rerekētanga o ngā karakia e rua?

· He aha ngā pānga o ngā karakia ki te oranga o te tangata?

· He aha ngā kōrero me ōna kōiriiringa?

· He aha ngā here whakapapa kei roto i ngā karakia?

· He aha ngā kōrero pakiwaitara kei roto i ngā karakia?

· He aha ngā tohu whenua kei roto i ngā karakia?

4 Titoa tāu ake karakia, ā, whakamāramatia tōna pānga ki ngā kai taketake me te oranga o te tangata. 
Kuputaka
kōiriiringa



implications
Taunakitanga: Hauora 2.2A He Hikinga Wairua
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Kua tito i t/ētahi karakia.
Kua whakaahua i ētahi tūāhuatanga o te karakia hei whakapai i te kai, ā, kua kitea he hononga ki tāna i rangahau ai.

Kua tautohu, kua arotake hoki i ētahi pānga o te karakia hei whakapai i te kai ki te oranga o te tangata. 
	Kua whakamārama i ētahi tūāhuatanga o te karakia hei whakapai i te kai, ā, he mārama ngā hononga ki tāna i rangahau ai.

Kua whakamārama, kua āta arotake hoki i ētahi pānga o te karakia hei whakapai i te kai ki te oranga o te tangata.
	Kua āta whakamārama i ngā tūāhuatanga o te karakia hei whakapai i te kai, ā, kua tere kitea ngā hononga ki tāna i rangahau ai.
Kua āta whakaaroaro i ngā pānga whānui me ngā pānga whāiti o te karakia hei whakapai i te kai me te āta arotake anō i aua pānga ki te oranga whānui o te tangata.

